
له  عه ره بییه وه : ئاوات حەسەن ئەمین

گۆرانییەك بۆ سەربازێكی گەڕاوە
گەڕامەوە..
هیچم نەبوو، تەنها سودفەو بەختێكی كڵۆڵی
حەزم لە هەموو شتێك بوو
چاوەكانیشم، رەنگی خۆڵ نەبێ 
هیچی تریان نەئەناسی.
لێرەوە هەتا ئەوێ 
تازێباری نەبێ ، هیچم نەبیست.

هەڵبژاردەیەكلەشیعرەكانیخالیدئهلمهعالی

تەنانەت ئاوازی رێگه كەش روون نەبوو!
وەكو ئەوەی هەموو شتێك بمرێت
بەڵام سودفەو بەختێكی كڵۆڵ..

گەڕاندمییەوە تا چارەنووسم راكێشم
نازانم بۆ كوێ .

چونكە لە بیرم چووبووەوە.

گوێگرتن لە چرپەی مناڵی
بۆ چ زەوییەك ڕێ  ئەكەم؟

كە درەختەكان بە پێوە ببینم  و
گوڵەكان بەرامەیان هەبێت  و

یادگاریش وەكو خۆری نیوەڕوان
پرشنگ ببەخشێ ؟

لە هەموو رۆژێك  و لە هەموو شەوێكا
ئەم دوو پێیە بۆ چ جێگه یەك ئەمبا؟

كۆڵەپشتەكەم لەسەر ڕێگه كە بەجێهێشتووە
هەموو شتێكیش كە ئیمڕۆ گەڕاومەتەوە بۆی

بە بزربوویی لە سوچێكا، جێیان هێشتووم.
پێڵوم سەروژێر ئەكەم  و

گوێ  لە چرپەی مناڵی ئەگرم.

رێگه یەك بۆ ڕۆیشتن
ئیتر ناگەڕێمەوە، گەر رێگه كە تەواوبوو

بۆ رۆژ ئەگەڕێمەوە، بەڵكو ئەڕوا
هزرو هۆشم  و منیش لەو كۆتاییەدا
ئەمێنمەوە كە دەستەكان ئاماژە بۆ

هەتاو ئەكەن.
دەروونیشم بە دەوری پیتە سەرلێشێواوەكاندا

ئەسوڕێتەوە
بۆ ڕێگه یەك ئەگەڕێ  بۆ رۆیشتن.

دهق

خەونی گەڕانەوە
خوازیاربووم كە لەبیری كەم و
بەپیادەیی بگەڕێمەوە
ڕێگه ش بە رۆژی رووناك
بۆ ماڵەوەم بباتەوە.
لەوێندەرێ  كە رووناكی پرشنگ بەخشەو
سێبەر قورسەو
سەگیش ئەوەڕێ 
خوازیاربووم لە بیری بكەم و
خەریكبوو هاوار بكەم و
دەنگم بەرزبكەمەوە
بەڵام یادگارییەكان دووبارەبوونەوەو
وایان لێ  كردم بێدەنگ بم و
چاوەكانم بنوقێنم و
بحەپەسێم و
بزرببم و
هەنگاوە قورسەكانم
بەدوای خۆمدا رابكێشم.

گوڵە هەنار
جاران ژیانی خۆم هەبوو
ئەوەتا من لە رۆخی رووبارەكە
ماڵێك لە قوڕو بەرد دروست ئەكەم
پەنجەرەكانی.. 
لێواری كیڵگەكانم نیشان ئەده ن
دەرگه کەش.. بۆ ئەبەد كلۆم دراوە
كاتێ  ئەمەم وت:
تا بۆچوونێك پەلكێش بكەم
تا كۆتایی بە كارەكە بهێنم  و

ئەو لقە سەوزە بۆ دەستم
بگێڕمەوەو

لە دەمیشما گوڵە هەنارێك هەبێ .

گەڕانەوە لە ژیان
ئەمە ژیانە ئەنوێ 
منیش گەڕامەوە

ناهێڵم رۆژگارەكان بگوزەرێن 
لەسەر رێگه كەش

لەوێ  لە بەرزاییەكەش
ئەگەم و دەستیشم بڵندكردووه تەوە

دوای ئەوەی چەند جارێك رایان گرتووم
لە منیشەوە -وەهمەكانت- بردو

ئاماژەكەشت ورودوخاش كرد
ئەوان بە ئاوی چاو رۆیشتن

كە خۆڵەمێش لەسەر سێبەرەكەیان
نیشتبوو

بۆ ئەویش گەمارۆی بیركەوتنەوە بوو
ئێمەی لەو جێگه یەدا بەجێهێشت

بۆشاییەكمان لەم دنیایەدا پڕكردەوە
لەپاڵ دەنگێكی راچەنیوی ناو قورگا

گەڕانەوە بۆ ماڵەوە
بەم رۆژە..

رێگه ی دڵتەنگی ئەگرم  و
ژیانم سوڕی خۆی تەواوكردو

بە هەڵوەراوی گەڕامەوە
یەك -پیتم- لە رابردوو

گرتووەو

دهق

شەویشم -لە چاوەڕوانیدا- دانیشتووە
ئا ئەوەتا: یادگاری ئەگەڕێتەوە
قەلەڕەشەكە فڕی  و
دوور نیشتەوە
منیش لەوێندەر لە دوای سەرابەوە
ئاماژە ئەكەم  و
ئەگەڕێمەوە بۆ ماڵەوە

چارەنووسی دەست
هەموو دەستێك چارەنووسی خۆی هەیە
لێرەشدا لەلای ئەم درەختە
لەم رەسەنایەتییەدا
گوێم لە دەنگێكە..
كە هیوام لە دەریاكانەوە بۆ
خل ئەكاتەوە
باسی كاتە خەوتووەكان ئەكات
لە دەلاقەكانی ژیانەوە
لەوساتەی.. هەموو دەستێك
چارەنووسی خۆی هەیە
بە پەتێك پێوەی بەسراوە
لەوێ  بەجێهێڵرا

رووناكییەك لەسەر پەنجەرەكە
كێ  رووناكیی رۆژی تیێ  رژاند؟
پەنجەرەكەشم بە داخراوی بەجێهێشت
دەستەكانم شتێك دەگرن
بە ئاواتی هیوایەك
كە رێگه ی لێ  بەسرابێ   و
بزربووبێ !

سودفە
ئێستا ڕووەو رۆژ ئەڕۆم

دەرگه كان داخراون و سێبەرەكەش كەنارگیرە
تەماشای جیهان ئەكەم

تەماشای چارەنووسێك ئەكەم
هات  و گوزەرا

تۆ لە تاریكییا راتگرت
لە دوورەوە دیارەو

ئەگوزەرێ !

كۆچی دووكەڵ
ئەوەی كە رۆژگار پاڵی نا

رووەو چۆڵەوانی، هەرەسی هێنا
لەو شوێنەی كە یادگاری وەكو

مۆمێكی كوژاوە، راكشاوە
ئەمیش كۆچی كردو دووكەڵی
لە لایەكانی خۆیەوە جێهێشت

دابەزینە سەر وشكانی
بێزاری لە پاپۆرێكدایە 

كە ناخوداكەی یادگارییە
ئەوێك لە كەنارێكی ناخۆشەوە منی گواستەوە

كۆچم بە سودفە بینی
لەسەر پشتی دەستەكانی هەڵوەریبوون
كە بەوان ئاماژەی بۆ شوێنێك دەكرد

كە نەم ئەبینی
زۆرم گلەیی لێ كرد

تا بەیەكەوە ڕووەو وشكانی بەڕێ  كەوتین

ژووانی شەونم
رووەو شەونم قسە ئەكەم
ئازاری بڕاوە لەسەر رێگه كەیە
جێی ئەهێڵم
بەردەوام ئەبم لەسەر رۆیشتن
لەپی دەستم نوقاندووە.
وشەكانیش په ڕشوبڵاوبوونەتەوە
گەڕامەوەو لە دوورەوە ئاماژەم بۆ كرد
بانگی یادگارییەكانم كرد
ئەویش لەوێوە گوێی لێم بوو  و ئاگاداربوو.

با-ی جاران
شەو كۆتایی هات لە ئاكامدا
رێگه كەش پەلەكانی بڕاونەتەوە
رووبارەكەش وشكی كرد، قوڕی بنی
درزی تێكەوت
موستیلەی ئاشقان دەركەوت
ئەو زەمانەش گوزەرا كە سەر ئاو ئەكەوت  و
-با-ش هەڵی ئەكرد

مردن لە تینوانا
بیرەكە وشكی كردو گۆزەكەش بە بەتاڵی گەڕایەوە
ئێمەش بۆ دوور رەومان كرد
نە دڕندەیەكمان بینی
نە باڵندەیەكیش
بەڵام گوێمان لە زەمان بوو كە ئەیناڵاند
كاتێ  كاتژمێرەكانی دەگوزەراند
لەوێندەرێ  وەستاین
ئەسپەكانمان پشوویان پێداین

لەئەڵمانیا
وەرگرتووە.

سەگەكە مردو
نەختێ  رانی كردو ئیتر ونبوو

لەوێندەرێ  پشوومان دا
ساترێكی بچوكمان لە لم هێشتەوەو
لەژێریشیا چەندان كۆمەڵ لە ئێسقان

لەبارەی سەرەتاوە
قسەكردن گوزەری كرد

قسە رۆحسووك  و رەزاقورسەكان
نەجوڵام  و ئاگادارنەبووم
چونكە بێزاریم ناسی و

زانیم كە ئه بێ  هەر بگەم
چونكە هیواكەم لە پێش چاو دانابوو

ئەو هیوایەی رووپۆشی وشەكان بوو
بێزاریم لێرەدایەو قسەكانیش

درەختەكانم وشكیان كردووەو باڵندەكانیشی
ئێستا هەموو شتێك ئاشكرا بووە

ئیتر بیرم كەوتەوە كە چۆن دەستم پێكردووە
لەسەر ئەو رێگه یە

گەیشتن
كاتێ  ژیانم گوزەراندو ساڵەكان لە دەست چوون

وەكو باڵندەی ئاسمان
خۆمم بە دیواری یادگاری گرتەوەو

لەوێ  زۆر كۆچم كردو
بە وەهمەكانم كۆتاییم پێ هێنا

لەوێ  كە بەیەكگەیشتنم بەجێ هێشت  و
بە دوو دەستم ئاماژەم بۆ كرد.

            سەرچاوە: )الهبوط علی السیاسه( منشورات الجمل 1997، الطبعة الاولی- كولونیا- المانیا.

